
Subject:	RE: ალკოჰოლური სიმთვრალის ფაქტის დადგენის პროცესში მონაწილე სამედიცინო დაწესებულებების ნუსხა


მოგესალმებით
გაცნობებთ, რომ "მედიქალ პარკი საქართველო"-ს სამედიცინო დაწესებულებები მდებარეობს 7 რეგიონში. აქედან 4 აღიარებული მაღალმთიანი რეგიონია (მესტია, ონი, ამბროლაური, ცაგერი), 1 არ არის შეყვანილი მაღალმთიანების ნუსხაში, თუმცა დე ფაქტო მაღალმთიანია (დმანისი) და  მხოლოდ 2 რეგიონია (ხაშური, ბოლნისი),სადაც მასალის სათანადო წესების დაცვით აღება/შენახვა/დროული და შეუფერხებელი ტრანსპორტირება საკუთარი ან საქართველოს ფოსტის რესურსის გამოყენებით შესაძლოა, რომ განხორციელდეს.
მაღალმთიან რეგიონებში საქართველოს ფოსტა სერვისს ანხორციელებს მხოლოდ კვირაში ერთხელ, თუმცა არ არის აღჭურვილი სპეციალური კონტეონერებით (არც გეგმავს ამის განხორციელებას) და ჩვენი კონტეინერის უკან დაბრუნებასაც შეძლებს მხოლოდ 6 დღის შემდეგ. ეს შეუძლებელს ხდის   ტრანსპორტირებისთვის ამ რესურსის გამოყენებას. შესაბამისად, მოსაძებნი გვეყოლება კადრები, რომლებიც შეძლებენ მასალის ტრანსპორტირებას სათანადო ინსტუქტაჟის შესრულებით, მაღალი პასუხისმგებლობით, ხარჯების ანაზღაურებით და სახელფასო მოტივაციით, აქვე გაცნობებთ, რომ მათი სახელფასო მოთხოვნები, ჩვენი გამოცდილებიდან გამომდინარე, საკმაოდ მაღალია.
იმავდროულად, ამავე რეგიონებში კადრების სიმცირის გამო (მხოლოდ 1 ექიმი-ლაბორანტი ყველა ლოკაციაზე), საჭიროა მაღალი სახელფასო მოტივაციის შექმნა, რომ ამ  ბრძანებით გათვალისწინებული პროცესის აღსრულება მოხდეს შეუფერხებლად. შესაბამისად, ამ ვალდებულების შესრულება ჩვენთვის დიდი პასუხილმგებლობა და შესაძლო სირთულეებთან ასოცირებული პროცესი იქნება (გადახდაზე პროტესტი, ნათესაური კავშირები პერსონალთან და ა.შ.).
ყოველივე აქედან გამომდინარე, მოხარულები ვიქნებით, თუ ამ რეგიონებისთვის მოიძებნება რაიმე ალტერნატიული გამოსავალი და არა ჩვენი კლინიკური ქსელის საავადმყოფოები.
გვაფიქრებს ისიც, რომ მოქალაქეები აღმოჩნდებიან არათანაბარ პირობებში დედაქალაქთან და სხვა რაიონულ ცენტრებთან შედარებით - ჩვენს რთულ ლოკაციებზე ამ სერვისის განხორციელებისთვის მეტი დანახარჯი გვექნება და შესაბამისად ფასიც უფრო მაღალი (რამოდენიმე ასეული ლარის ოდენობის-არც ის ვიცით, დაწესდება თუ არა რაიმე ლიმიტი).
[bookmark: _GoBack]ველოდებით თქვენგან შეხმიანებას: ხომ არ იგეგმება რაიმე ალტერნატიული შემოთავაზება? თუ მიუხედავად ზემოთ აღნიშნული სირთულეებისა, მაინც ჩვენ მოგვიწევს ამ სერვისის დანერგვა ჩვენს კლინიკურ ქსელში?

პატივისცემით,

ქეთევან გოგოლაძე
